
1.- Os menús.

Esta contorna manéxase exactamente igual  que como calquera sitio web.  Na parte
superior esquerda está a barra de menús. Fai clic nun dos temas para despregar a lista
e  escoller  a  opción desexada.  Algunha das  opcións  presentará  un submenú no que
poderás escoller outras opcións.

Na parte superior dereita atoparedes tres opcións:

 Ao clicar desaparece ou aparece o menú.

 Para retroceder ou avanzar páxina no menú. Tamén aparece ao final

da páxina á dereita.

Temas



2.- Os contidos.

En cada un dos temas atoparás diferentes contidos en forma de texto escrito, táboas,

imáxenes, vídeos ou audios. 

Nos  textos  escritos  soamente

debes  ler  tentando  entender  a

información que se che está a dar.

Pódense presentar tamén en modo de persiana, polo que deberás facer clic na parte

que desexes mirar.



Nas  táboas  trabállase

especificamente o vocabulario da

unidade,  con  imaxes  e  sons.  Fai

clic  en para  escoitar  a

palabra.

Os vídeos dan información relativa ao tema a traballar. Fai clic en para  o  seu

visionado.  Fai  clic  en se queres miralo na páxina de Youtube e poder engadir

subtítulos facendo clic en 



3.- As actividades.

Nas distintas unidades didácticas atoparás diferentes tipos de actividades coas que

traballar:

• Panel Gráfico

Neste tipo de actividade aparecerá un punto parpadexando na imaxe e terás que facer

clic no nome correspondente dos que aparecen nos botóns da parte dereita.

• Relacionar frases/imaxes.

Aquí temos un par de caixas. Facendo clic nas frechas superior ou inferior de cada

unha delas terás que facer coincidir o texto da caixa esquerda ca imaxe da dereita  e

logo premer no botón de verificar:



• Relacionar frases

Aquí temos unha expresión en castelán e 12 posibles respostas. Fai clic nunha das

posibilidades  e logo premer no botón de verificar (se é correcta a opción pásese a

seguinte expresión, pero se non é correcta hai que desmarcar esa opción incorrecta e

despois marcar a que cremos que é correcta).



• Encrucillado.

Terás que ler as palabras en castelán que aparecen na parte dereita e escribir as

palabras  en  inglés  no  encrucillado.  Sitúa  o  cursor  nunha  cela  facendo  clic  nela  e

observa a definición. Para ver a definición horizontal ou vertical, terás que facer clic

no recadro da parte superior dereita “ab” e así  cambiar a forma de introducir as

letras. Cando todo estea OK, pica no botón [?]. Os cadrados negros son espazos en

blanco.

• Relacionar palabras.

Esta  é  a  típica  actividade  de  “unir  con  frechas”.  Picamos  nunha  das  palabras  da

esquerda e logo picamos na correspondente palabra da dereita. Se nos equivocamos,

basta con facer dobre clic na palabra e a unión desaparecerá. Cando estean listas

tódalas unións, pulsaremos no botón de verificación [?].



• Crebacabezas.

En primeiro lugar,  faremos dobre clic  enriba do puzzle  para  que apareza durante

algúns segundos a imaxe a formar. Logo picaremos nunha das pezas e, sen soltar o

botón do rato, arrastrarémola ó recadro correspondente. Continuamos así, ata formar

a imaxe completa:



• Buscar parellas.

Pica nun recadro superior e nun inferior para buscar as parellas imaxes. Cando atopes

unha parella pulsando en dous recadros de forma consecutiva, estes dous recadros

desaparecerán; se non os recadros ocultaranse de novo. Trata de facelo no menor

tempo posible, xa que non hai límite de tempo.

• Completar textos.

Neste tipo de actividade terás que completar un texto con palabras ou números. Se é

correcta  a  solución  aparece  a  ventá  en  verde,  e  se  non  é  correcta  aparecerá  en

vermello, polo que debes correxir.

• Preguntas verdadeiro-falso.

Neste tipo de actividade terás que responder as preguntas formuladas VERDADEIRO

ou FALSO. Se a opción elexida é a correcta aparecerá “Correct” e se non é a correcta

aparecerá “Incorrect”.



• Preguntas con 2 opcións de resposta.

Neste tipo de actividade terás que responder as preguntas formuladas facendo clic en

algunha das 2 opcións. Se a opción elexida é a correcta aparecerá “Correct Option” e

se non é a correcta   aparecerá “Wrong”.



• Ordenar palabras.

Na área de traballo aparecerán unha serie de palabras. O único que temos que facer

é ordenalas segundo o criterio que se nos proporciona no enunciado. Para iso non hai

máis que facer clic enriba dunha delas e arrastrala ó lugar apropiado. A orde debe ser

de esquerda a dereita. Debes facer clic en “Check” e se o fas ben aparecerá unha

mensaxe “Well done” e se non é correcto aparecerá “Try again”,  e deberás seguir

tentándoo.

